
Citads romandas creschan
Vischnancas limitrofas planiseschan ensemen

DA GUIU SOBIELA-CAANITZ

■ Arrivond d’ina vallada retica en nos-
sa chapitala chantunala, pon ins dapi
pauc admirar la staziun nova da la via-
fier. Ma er autras citads svizras han
survegnì staziuns novas en ils davos
onns, per exempel Basilea (164 964 ol-
mas), nua che las viafiers franzosas e
tudestgas sa collian cun las svizras,
ubain Friburg (32 988 olmas), cun sia
«Cuminanza urbana dals transports da
l’aglomeraziun friburgaisa» (Cutaf) da
dudesch vischnancas. La viafier a bina-
ri normal da Friburg a Murten ed Ins è
administrada d’ina societad chantunala.
L’aglomeraziun da la Sarina, sco bleras
autras en Svizra, planisescha per
me1glierar ses transports publics, sa ba-
sond sin la cooperaziun tranter visch-
nancas. Il magazine romand «L’Hebdo»
ha gist deditgà ina retschertga a quest svi-
lup e cunzunt a quatter aglomeraziuns
nua ch’el vegn legì, quellas da Bienna,
Friburg, Genevra e Losanna (1). Lez ar-
titgel infurmescha davart la realisaziun
d’in svilup uman e duraivel da l’urbanis-
sem svizzer per limitar il traffic d’autos,
davairas ina finamira ludaivla areguard il
stgaudament climatic.

Per plans 
intercommunals d’expansiun

La «Cutaf» è naschida 1997 en virtid
d’ina lescha chantunala davart aglomera-
ziuns, fin ussa l’unica en Svizra. «Vota-
ziuns popularas han approvà cleramain
projects cuminaivels, sco il teater fribur-

gais e la punt da la Poya [sur la Sarina]»
(p.27). Hubert Dafflon, schef da la pla-
nisaziun territoriala chantunala,
punctuescha: «Nus essan smatgads tran-
ter Turitg, Berna e l’artg dal Lac da Ge-
nevra. Sche nus n’ans faschain betg va-
lair, stuainsa svanir» (p. 18). La punt da
la Poya è in dals paucs gronds projects ur-
gents che l’Uffizi federal dal svilup terri-
torial (Ufst) vul sustegnair gia 2008, sper
la metro tras la citad da Genevra, la se-
gunda lingia da metro a Losanna e l’au-
tostrada da sviament a Bienna. L’«Ufst»
promova la cooperaziun intercommuna-
la aifer las aglomeraziuns dal pajais. «Da
mars ed avrigl 2007 organisescha’l fo-
rums en chaussa ad Aarau, S. Gagl, Lo-
sanna, Lucerna, Winterthur, Liestal, Li-
giaun, La Chaux-de-Fonds e Berna» (p.
18). Var trenta aglomeraziuns duain
inoltrar projects d’investiziun fin a Sil-
vester 2007 per lura survegnir l’agid fe-
deral duì. I sa tracta da duvrar la norma
da la constituziun federala (art. 50) da-
vart citads ed aglomeraziuns. In’idea clav
è quella da «schanegiar la champagna
cun sviluppar ils transports publics en ils
spazis urbans anc pauc surbajegiads,
creond là quartiers attractivs per restren-
scher il traffic privat» (p. 19) per exem-
pel enturn las fermadas dal futur tram da
la vallada da la Glatt, a nord da Turitg, e
da quel da Lutry a Bussigny, a vest da Lo-
sanna. 

Losanna crescha vers vest e nord
Il Vad ha entschavì gia 2000 a tgamunar
il svilup urban a vest da sia chapitala

(117 389 olmas). Il chantun ha lezza gia-
da sfurzà si in moratori da svilup a las nov
vischnancas en dumonda: «El las ha pre-
scrit d’elavurar in plan cuminaivel d’ex-
pansiun. Ussa, suenter sis onns ha la di-
namica da gruppa realisà la miracla. Las
nov vischnancas han emprendì a coope-
rar elavurond in plan directiv detaglià
cun l’agid da spezialists privats, pia ina
visiun cuminaivla e l’entschatta da la me-
dema identitad (…). I sa tracta da trans-
furmar las vias d’access memia impersu-
nalas en aleas pli giavinantas, d’occupar
ils vasts girauns disponibels a moda coor-
dinada e da reservar spazis suffizients per
meglierar la qualitad da vita cun parcs e
curtins» (pp. 20–21). Lezzas nov visch-
nancas furman mo ina part dal «Plan
d’aglomeraziun Losanna-Morges»
(Palm) che duai inoltrar ses project a Ber-
na anc quest onn. L’aglomeraziun cre-
scha er encunter nord: «2008 vegn aver-
ta la segunda lingia da metro che duai
colliar il lai (373 m) cun Epalinges (711
m) en be deschdotg minutas» (p. 21). Ma
quai n’è betg tut: «Encunter vest, sin 4
km per lung da las viafiers federalas, è si-
tuà in vast giraun, cun deposits e fabri-
cas, nua ch’ins vul promover l’expansiun
da l’aglomeraziun; segirada è gia la finan-
ziaziun d’ina fermada sin dumonda a
Malley» (p. 20). 

Viafiers novas a Bienna e Genevra
Las aglomeraziuns da Bienna e Genevra
han agens problems. Bienna (48 642 ol-
mas) prosperescha puspè, suenter decen-
nis da crisa, grazia al schlantsch d’Expo

02. 2015 – 2017 duain ins inaugurar
l’autostrada da sviament (ina milliarda
francs) grazia al fond federal d’urgenza.
Predestinada per l’expansiun è l’anteriu-
ra vischnanca da Bözingen/Boujan, fu-
siunada 1917 cun Bienna; la citad plani-
sescha plinavant in quartier commerzial
davos la staziun. Il consorzi da vischnan-
cas dal lai duai inoltrar anc 2007 ses pro-
ject d’aglomeraziun; sco coc vul ins pro-
lungar la lingia d’Ins, a binari stretg, da
la staziun enfin a Bözingen/Boujan. Ma
ils problems ils pli cumplichads èn segir
quels da la citad e dal chantun da Ge-
nevra (178 487 e 430 800 olmas), encu-
gnads tranter il lai e la Frantscha. Que-
sta,  suenter l’annexiun da Savoia 1860,
ha bajegià viafiers che guntgivan Ge-
nevra per colliar il possess nov cun Paris.
Annemasse, il nov punct central dal traf-
fic, è oz ina citad da «27 253 olmas, cun
l’aglomeraziun 106 673» (2), colliada
cun Genevra mo cun ina viafier tschor-
va che finescha a la staziun Eaux-Vives.
Perquai duai la metro Cornavin–Eaux-
Vives–Annemasse (Ceva) da las Viafiers
federalas colliar las duas citads davent da
2012. La rait dals trams chantunals cre-
scha: «En ils davos onns han ins mess
puspè ad ir quatter lingias; ina tschintg-
avla duai proximamain cuntanscher il
‘Center european da retschertgas nuclea-
ras’ (Cern), una sisavla è planisada per
2013 enfin a Grand-Saconnex, sper
l’eroport» (p. 25). 2003 ha il chantun ap-
provà in plan directiv per sviluppar il
quartier da las Naziuns unidas, sper il lai:
«Ins prevesa tschintg turs autas 50 m per

dar albiert als uffizis d’organisaziuns uf-
fizialas ed inuffizialas (…) e schanegiar
ils parcs, bunamain tuts publics, che s’ex-
tendan sin 7 km, dal lai fin a l’eroport.
Las lavurs duain entschaiver 2010» (p.
24). En Savoia, sut il Mont de Sion
chav’ins il tunnel d’in’autostrada che
duai pussibilitar d’ir da Genevra ad An-
necy en ventg minutas. Igl è reussì al
chantun ed a ses cuss. guv. Robert Cra-
mer d’elavurar 2005, cun la Frantscha
centralisada e cun il Vad, in plan d’aglo-
meraziun per 186 vischnancas: 109 en
Frantscha, 32 en il district da Nyon/VD
e las 45 genevrinas. Cun scuntradas da
lavur han ins pudì surmuntar  las disfi-
danzas vicendaivlas. Cramer: «Genevra è
il center d’in spazi urban da 700 000 ol-
mas, (…) ma la glieud da Divonne-les-
Bains vegn anc adina tgirada en ospitals
da Lyon» (p. 24). Genevrins van gugent
al vitg da cunfin da Divonne-les-Bains
pervi da ses casino. L’artitgel na di nagut
d’ina cooperaziun medicala sur il cunfin,
sco ch’i dat ina tala tranter la Val Müstair
ed il Tirol dal sid u tranter Basilea e la re-
giun da Lörrach. Tgi sa sch’i vegn ina gia-
da adaquella e co?

1) Daniel Audétat, Réinventer la ville. 
En: «L’Hebdo», 25 da schaner 2007, pp. 16–27.
Adressa: C. p. 6682, 1002 Losanna. 
Fax: 021 331 76 01. Posta electronica:
hebdo@ringier.ch. Internet: www.hebdo.ch

2) Alain Rey (ed.), Le petit Robert des noms
propres. Segunda ediziun. Paris (Dictionnaires
Le Robert, ISBN 2-84902-067-2) 2005, p. 90, 
chavazzin «Annemasse».

Cuntinuaziun dal numer 69

Quei para empau crudeivel, denton:
Quei ch’ei nizeivel pigl avegnir astga bein
far mal in stel. Sco Giachen haveva tut
organisau sin Casa Brina, il mument
ch’el era absents, ei tut succediu. Giu da
Casa Brina ein vegni treis dels: Angelina,

Brida ed in giuven che Geli enconuscha
buc. El ei naturalmein tratgs en auter che
giu Curtania. Angelina ha aunc avon che
passar en stiva mess enzatgei en cuschi-
na de Geli.

Giachen entscheiva sia secunda in-
quisiziun:

«Jeu hai buca bia tschaffen de fatgs
giuridics e criminals, castitgs e per-
schuns. Jeu vi dar caschun a vus, signur
Calonda, d’emprender tgei che quei vul
dir, esser buns culs concarstgauns e sur-
tut culs pli datier. Igl emprem ei puder
veser en ch’ins ha fatg entiert. Angelina
ei cheu, vossa fegliastra. Ella e sia mum-
ma haveis vus tractau da fumitgasas, e
quei…»

Geli interrumpa che tut surstat:
«Ella perduni!»
Quei haveva Giachen pilver buca

spitgau che Geli seigi aschi sperts, ed igl
explicar quei psicologicamein vegn aunc
a dar de lignar ad el. Ed aschi spert che
Geli ha detg quei, aschi sperta ei la ris-
posta stada dalla vart d’Angelina:

«Jeu perdunel!»
Mintgacass senteva Geli ch’el hagi

aunc autras cuolpas, bia pli grevas, e Gia-
chen cava era neunavon quellas:

«Cheu cun nus ei in giuven che vus
enconuscheis buca. Mirei bein sin el.»

Geli aulza empau il tgau e fa in gèst
de smarvegl.

«Ni buc, quei ei quel che ha quels dis

observau vus dapertut nua che vus ma-
vas da Curtania a Budaun. Quel ha gi-
dau nus a metter ina fin a vos cumpogns.
Ed ussa, buca pigliei tema: Vus haveis
avon tons onns schau crer che vies fe-
gliaster Andriu seigi morts dad ina mal-
sogna contagiusa e che vus haveies cuni-
nagada stuiu satrar el. El era naschius cun
peis cavagl e saveva mo seruschnar.
Quest vies fegliaster Andriu stat ussa
avon vus.»

Geli ughegia buca de mirar els egls ad
Andriu, stat aschi gobs sco el sa, dat in
schem, ed ina stierta digl entir tgierp pa-
ra de vuler better giu da dies in buordi
smaccont ed el metscha alla finala da sia
bucca sco secund schem:

«Dieus sei ludaus!»
Angelina ed Andriu e tuts tschels han

de batter cun las larmas e Giachen repe-
ta:

«Gie, Dieus seigi ludaus ch’igl ei finiu
e tuttina gartegiau. Jeu hai finiu!»

Ignazi vegn neunavon:
«Jeu hai mo aunc ina damonda: En

connex cun la bandischada de vies fe-
gliaster Andriu stat il president de visch-
naunca che ha curregiu ils cudischs dil
stan civil. Quei ei bein aschia?»

Geli sa mo dar il tgau. E cun quei ei
l’inquisiziun provisoria alla fin.

Directur Culeischen haveva en sia
pratica aunc mai giu in tal cass cun tons
roms, cun tonta forza criminala, cun
tonta precisadad dils arguments e tontas
perdetgas, e surtut buc in cass preparau
aschi bein ch’il delinquent ei dagl em-
prem mument staus promts de schar va-
ler tut. Quei ha fatg gronda impressiun.
El dat il maun a tuts, entschevend cun
Giachen ed Ignazi, las giuvnas ed ils giu-
vens, ses gidonters emploiai. Geli era se-
salzaus, ils mauns ellas cadeinas. Di-
rectur Culeischen va vi e fa prender na-
ven las cadeinas. E lu dat el perfin il
maun a Geli:

«Engraziel era a vus! Giustia sto esser,
castitg sto esser, mo jeu sun perschua-
dius che vus suondeies nus en perschun
era senza cadeinas.»

Ei dat in mument pausa, negin sa co
quei duei ir vinavon, ei era gie gia tard
vargau las diesch. Tut che spitgava aunc

in plaid liberont e sligiont, enzatgei tut
che senteva che fuss de basegns, mo ne-
gin anflava propi tgei ch’ei seigi, tochen
che Brida fa cun tutta naturalitad sia
sempla proposta:

«Lein buca finalmein tschenar enza-
tgei! Ils biars de vus han gie buca giu pe-
da de magliar dapi gentar.»

Tuts laudan quella idea e Culeischen
damonda:

«Ha enzatgi de vus polizists gia tsche-
nau? Jeu creigel che vus dus, Dumeni e
Gieri, havevas ual entschiet il survetsch
della notg. Pia havevas vus tschenau.»

Els affirman quei fatg.
«Bien, vus steis cheu cun signur Ca-

londa. E nus mein e mirein sch’ei dat en-
zanua en ina ustr…»

«Na, nus mein tuts si Casa Brina. Leu
eis ei gleiti pinau!» cloma Brida.

E Giachen secundescha:
«Vus tuts essas envidai!»
Arrivai si Casa Brina era lezza illumi-

nada e buns friads eran sefugi tochen
giun porta-casa. Giachen era numnada-
mein, sco ch’el ha giu viu che Geli era se-

remess, ius per clamar Angelina, Brida ed
Andriu. E duront che Angelina ha pinau
tier tut, priu ord schelantera il furtem
nuorsa, sgarglientau e barsau quel ed
aunc mess vitier empau truffels, ei Brida
dabot ida si tier Stina Sula:

«Neu giu dabot e fai tscheina, igl ei pi-
nau tut, nus essan… gie, cons… treis…
tschun… otg, e cun tei nov!»

Lu veva Angelina mess il furtem cun
sutmies en ina cuppa cun uvierchel e stu-
schau quel leugiu en furnel e natural-
mein mess lez sin cauld.

Tuts ein pia serendi sin Casa Brina,
priu ora ils dus polizists ed Angelina.
Lezza va schenadamein vitier Geli e di
aschia ch’ils polizists han era udiu:

«Giun cuschina el furnel ei ina tschei-
na preparada per tei.»

In surrir, aunc mai staus sin fatscha de
Geli, ei la recumpensa ed igl engraziel.

Da tscheina sin Casa Brina vegn fatg
paucs plans, quels seresultan da sesez. Ins
spera mo che ha polizia digl exteriur ve-
gni a frida de pigliar pil cantun ch’els han
tunschiu vi sur ils cunfins cun catschar

Gian Duritg sur ils cuolms. Bien che la
Casa Brina era empau ordvart dil vitg.
Pertgei in tec canera han ils giuvens bein
fatg cun seludar mintgin siper las femnas
de sias bravuras.

Giachen era ual vid dar in clom per
telefon a Sur Marc per visar el della bu-
na reussida, ch’ei splunta vid igl esch-
stiva. Gieri, il polizist, vegn dad esch en
cun ina scatletta surtratga da vali e sur-
dat quella ad Angelina:

«Quei fa Geli purtar a ti.»
Angelina arva quella e muossa en-

tuorn. In ani ded aur ed ina fotografia de
sia mumma sco spusa de Geli. Sigl ani,
prius enta maun, vesa ella ils bustabs
M.T.R. Giachen capescha cuninagada la
significaziun de quels bustabs:

«Tia mumma ei satrada cugl ani del-
la secunda lètg. Quella vera cheu ei igl
ani della spusa de tiu bab e mumma de
tiu frar Andriu, il Giusep Tienet, per dir
quei in tec pli cumplicau.»

Tgi che vul sa leger cheu il plaid
FIN

